
Efni: Umsögn um frumvarp til laga um sveitarstjórnarkosningar, 103. mál

Frumvarp um breytingar á lögum um kosningar til sveitarstjórna hefur nú 
verið lagt fram að nýju til þinglegrar meðferðar á Alþingi. Nokkrar breytingar 
hafa verið gerðar á frumvarpinu sem eru þó fyrst og fremst tæknilegs eðlis.
Eftir því sem best verður séð eiga þær athugasemdir sem fram koma í umsögn 
sambandsins til allsherjarnefndar, dags. 14. september sl., að öllu leyti ennþá 
við um frumvarpið. Jafnframt vísar sambandið til athugasemda sem bárust frá 
landshlutasamtökum sveitarfélaga og einstökum sveitarfélögum.
Sambandið telur ástæðu til að benda á að prófkjör hefur þegar farið í einu 
sveitarfélagi og víðar eru stjórnmálaflokkarnir að undirbúa val á 
framboðslista. Ovissa um fyrirkomulag kosninga þegar minna en hálft ár er til 
loka framboðsfrests er því þegar orðin bagaleg.
Samband íslenskra sveitarfélaga telur varhugavert að afgreiða frumvarpið á 
Alþingi nema um það náist breið samstaða. Sem stendur virðist lítil samstaða 
vera meðal stjórnmálaflokkanna um þá leið sem lögð er til í frumvarpinu. 
Meðal annars hefur stjórn Vinstrihreyfingarinnar - græns framboðs lýst 
andstöðu við frumvarpið, sbr. umsögn dags. 16. september sl. Einnig kemur 
m.a. fram hjá fulltrúum Framsóknarflokks, Sjálfstæðisflokks og 
Vinstrihreyfingarinnar - græns framboðs í borgarráði að gildistaka nýrra 
kosningalaga aðeins nokkrum mánuðum fyrir kosningar geti reynst flókin og 
jafnvel komið í veg fyrir að markmið breytinganna náist. Svipuð sjónarmið 
koma fram í umsögnum sveitarstjórna víða um land.
Að lokum ítrekar sambandið fyrri athugasemdir um kostnaðarauka 
sveitarfélaga og fyrirkomulag utankjörfundaratkvæðagreiðslu sem fram koma í 
umsögn sambandsins frá 14. september sl.

